
К У Н  Т А Р Т И Б И:
[bookmark: _Hlk228290374]1. Ўзбекистон Республикаси Бош прокуратурасининг 2026 йил 
8-апрелдаги меҳнат муносабатлари бўйича йўл қўйилган қонунбузилишлар тўғрисидаги тақдимномаси. 
2. Соғлиқни сақлаш тизимида I-чоракда олиб борилган ишлар якуни.
3. Аҳолига кўрсатилаётган фтизиатрия хизматидаги муаммолар 
ва уларни бартараф этиш чоралари тўғрисида.
4. “Харидлар маркази” ДМ томонидан 2025 йилда амалга оширилган ишлар, 2026 йил I-чоракдаги фаолияти ҳамда 2026 йил учун белгиланган вазифалар. 
5. Дори воситаларига бўлган эҳтиёжни аниқлаш ва шакллантириш тизими тўғрисида (баён асосида).

(Худаяров, Бобоев, Баситханова, Ташпулатов, Омонов, Ханапияев, Юсупалиев, Азизов, Худаяров)

Ҳайъат йиғилишининг кун тартибига қўйилган барча масалалар юзасидан вазир ва маърузачилар томонидан батафсил ахборот берилди.
Ҳайъат қарор қилади:
1. Қорақалпоғистон Республикаси Соғлиқни сақлаш вазирлиги, Тошкент шаҳар Соғлиқни сақлаш бош бошқармаси ва вилоят соғлиқни сақлаш бошқармалари, республика тасарруфидаги муассасалар раҳбарлари: 
икки хафта муддатда Ўзбекистон Республикаси Президентиз раислигида 1-чорак кўрсаткичларини тармоқ ва ҳудудлар кесимида танқидий таҳлил қилиш ва йилнинг қолган даврида қилинадиган ишлар муҳокамасига бағишланган видеоселектор йиғилишида келтирилган маълумотлар ҳамда тизимда амалга оширилган ишлар ва мавжуд муаммолар бўйича ҳудудий Халқ депутатлари ва маҳалла кенгашларига ўз ахборотларини тақдим этсин.
2. Республика ихтисослаштирилган фтизиатрия ва пулмонология илмий-амалий тиббиёт маркази (Н.Парпиева), Қорақалпоғистон Республикаси Соғлиқни сақлаш вазирлиги, Тошкент шаҳар Соғлиқни сақлаш бош бошқармаси ва вилоят соғлиқни сақлаш бошқармалари билан биргаликда:
уч кун муддатда Ҳайъат йиғилишида кўрсатиб ўтилган камчиликларни бирламчи тизим ходимлари ва мутасадди раҳбарлар иштирокида сил билан касалланишнинг ҳақиқий ҳолатини қўшимча ўрганиб, натижаси юзасидан Тиббий ёрдамни ташкиллаштириш департаменти (А.Алижанов)га маълумот киритсин;
бир хафта муддатда алоҳида ишчи гуруҳлар ташкил қилиб, жойларда касалланиш эпидемиологиясини ўргансин, даволашни тўғри ва самарали ташкил этиш чораларини кўрсин, ҳамда амалга оширилган ишлар натижаси бўйича Тиббий ёрдамни ташкиллаштириш департаменти (А.Алижанов)га ахборот киритсин. 
Бунда касаллик кам аниқланган ҳудудларда бунинг сабабларини, диагностика, эрта аниқлаш ва профилактик тадбирларнинг ҳамда “Ўпка саломатлиги” мобил автобусидан фойдаланиш самарадорлигини атрофлича ўргансин;
ҳудудларда мобил рентген ускунаси ёрдамида касалликларни эрта аниқлаш тадбирларини ташкил этсин, туман ва шаҳар тиббиёт бирлашмалари, улардаги оилавий шифокорлар ва патронаж ҳамширалари билан биргаликда бевосита ишни йўлга қўйсин.
 бир хафта муддатда Тўрткўл ва Янгиобод туманларида диспансер назоратдаги беморлар сони, касалликнинг кам аниқланиш сабабларини, диагностика, эрта аниқлаш ва профилактик тадбирлар самарадорлигини ўрганиш бўйича хизмат текширувини ўтказсин;
олиб борилган профилактика ишлар натижасига қараб, диспанцер ёки туман тиббиёт бирлашмаси раҳбарларини мукофотлаш ёки чора кўриш бўйича мунтзам таклиф киритиб борсин;
3. Тиббий ёрдамни ташкиллаштириш департаменти (А.Алижанов), Саломатлик ва стратегик ривожлантириш Институти (А.Иноятов):
Сил билан касалланиш бўйича тақдим этилган ҳисоботлардаги кўрсаткичларини қайта кўриб, уларга аниқлик киритсин ҳамда бир ҳафта муддатда натижалари бўйича Соғлиқни сақлаш вазирига ҳисобот тақдим этсин;
тақдим этилаётган статистик ҳисоботларнинг тасдиқланган методология асосида тўғри шаклланишини қатъий назоратга олсин. 
4. Вазир ўринбосари (О.Омонов), Республика ихтисослаштирилган фтизиатрия ва пулмонология илмий-амалий тиббиёт маркази (Н.Парпиева):
бир ой муддатда барча ҳисобот ва маълумотларни ягона электрон платформа орқали таҳлил қилиш, мавжуд электрон реестр тизимини такомиллаштирш, Марказда Ситуацион марказни ташкил қилиш чораларини кўрсин;
кунлик, ҳафталик, ойлик таҳлиллар ўтказилиб, ҳисоботларнинг электрон шаклда тақдим этилиши йўлга қўйилсин;
5. Вазирнинг биринчи ўринбосари (А. Бобоев), Вазир ўринбосари (Ф.Ташпулатов), Тиббий ёрдамни ташкиллаштириш департаменти (А.Алижанов), Молия-иқтисод бошқармаси (О.Сафаров), Республика ихтисослаштирилган фтизиатрия ва пулмонология илмий-амалий тиббиёт маркази (Н.Парпиева):
бир ой муддатда қисқартирилиши зарур бўлган штат ва ўринларни таҳлил қилиб, биринчи навбатда фтизиатрия хизматининг қуйи бўғинига, сўнгра бошқа йўналишларга ўтказиш бўйича асосланган таклифларни киритсин.
6. Вазирнинг биринчи ўринбосари (А. Бобоев), Фан-таълим 
ва инновациялар бошқармаси (Ў.Исмоилов), республика ихтисослаштирилган илмий-амалий тиббиёт марказлари раҳбарлари билан биргаликда бир ой муддатда ижтимоий йўналишлардаги (онкология, кардиология, эндокринология, психиатрия, фтизиатрия, юқумли касалликлар ва б.) эҳтиёждан келиб чиққан ҳолда ҳудудлар кесимида кадрларни тайёрлаш бўйича “мутахассисларни тайёрлаш дастури”ни ишлаб чиқсин.
7. Вазир ўринбосари (Ф.Ташпулатов) ижтимоий йўналишларда мутахассисларни тайёрлаш дастури учун зарур маблағларни ажратиб берилишини таъминласин. 
8. Инсон ресурсларини ривожлантириш ва бошқариш бўлими (О.Султонов), ҳудудий соғлиқни сақлаш органлари раҳбарлари ҳамда  Республика ихтисослаштирилган фтизиатрия ва пулмонология илмий-амалий тиббиёт маркази (Н.Парпиева) билан биргаликда:
уч кун муддатда профилактик кўрикларни самарасиз ташкил қилганлиги учун Республика ихтисослаштирилган фтизиатрия ва пулмонология илмий-амалий тиббиёт маркази марказининг 5 та филиали (Қорақалпоғистон - К.Кудайбергенов, Навоий - Х.Мухаммедов, Жиззах - Ф.Мусурмонов, Андижон - Ф.Насриддинов, Хоразм - М.Палванов) раҳбарларига, шунингдек профилактик кўрикларда энг паст кўрсаткичга эга 44 та туман ва шаҳар тиббиёт барлашмалари раҳбарларига нисбатан хайфсан интизомий чорасини қўллаш бўйича буйруқ лойиҳани имзога киритсин.
9. Вазирнинг биринчи ўринбосари (А.Бобоев), Республика ихтисослаштирилган фтизиатрия ва пулмонология илмий-амалий тиббиёт маркази (Н.Парпиева) билан биргаликда:
бир хафта муддатда Марказда қўшимча реабилитация бўлимларини очиш ҳамда 5 та филиал раҳбарларининг эгаллаб турган лавозимларига лойиқлиги бўйича таклиф киритсин;
бир хафта муддатда вазир бошчилигида Марказ филиаллари директорлари иштирокида йиғилиш ўтказишга тайёргарлик кўрсин;
икки ҳафта муддатда республикадаги 331 та ўлим ҳолатларини таҳлил қилиб, 127 та ҳолатда ўлим сабабларини нотўғри киритган масъулларга нисбатан интизомий чора кўриш тўғрисида маълумот киритсин.
10. “Ўзбекистон-2030” стратегиясида кўзда тутилган мақсадларнинг 33 та самарадорлик кўрсаткичларига эришиш бўйича ўн кун муддатда  А. Бобоев (А.Алижанов - 22 та), Э. Баситханова (Н. Хамраев - 8 та), О. Омонов (Н. Эшназаров - 2 та), А. Азизов (1 та) ўзининг “Амалий чора-тадбирлар режаси”ни масъул ходимлар даражасида ишлаб чиқиб тасдиқласин ва Стратегик режалаштириш ва ахборот-таҳлил бўлимига тақдим қилсин.
10.1. Стратегик режалаштириш ва ахборот-таҳлил бўлими (М. Мўминов) “Амалий чора-тадбирлар режаси”ни умумлаштириб раҳбариятга тақдим этсин.
10.2. Қорақалпоғистон Республикаси Соғлиқни сақлаш вазири, вилоятлар ва Тошкент шаҳар соғлиқни сақлаш бошқармалари бошлиқлари икки хафта муддатда Ўзбекистон Республикаси Президентининг 2026 йил 
16 февралдаги ПФ-21 Фармони 4-иловаси билан тасдиқланган ҳудудларни ривожлантириш бўйича ишлаб чиқиладиган стратегик режалаштириш ҳужжатлари учун соҳага доир кўрсаткичлар юзасидан ҳудуд даражасидаги таклифларни Саломатлик ва стратегик ривожланиш институтига тақдим этсин.
11. Қорақалпоғистон Республикаси Соғлиқни сақлаш вазирлиги, Тошкент шаҳар Соғлиқни сақлаш бош бошқармаси ва вилоят соғлиқни сақлаш бошқармалари Ўзбекистон Республикаси Президентининг 2024 йил 
10 январдаги ПҚ-14-сон қарорига мувофиқ:
ҳудудий тиббиёт ташкилотлари омборларини республика бўйича барча ҳудудларда «Зарур сақлаш амалиёти (GSP)» талаблари асосида ташкил этсин;
термолабил дори воситаларини етказиб бериш учун логистика хизматини йўлга қўйган ҳолда, Қорақалпоғистон Республикаси, Андижон, Жиззах, Қашқадарё, Навоий, Наманган, Сирдарё, Сурхондарё ва Фарғона вилоятлари 2026 йил якунига қадар омборларни махсус юк ташувчи автотранспорт воситалари билан таъминласин.
12. Вазир ўринбосари (О.Омонов), Рақамли технологияларни жорий этиш ва сунъий интеллект тизимларини ривожлантириш бошқармаси (Н.Эшназаров) “Узинфоком” МЧЖ билан биргаликда бир хафта муддатда “Харидлар маркази”га “jihozmed.uz” электрон платформасидан фойдаланиш (ишлаш) имкониятини (кириш учун код ва парол) тақдим этсин. 
Бунда “Харидлар маркази” хулоса бериш функциясини “jihozmed.uz” дастури орқали расмийлаштиришни йўлга қўйсин. 
13. Республика тиббиёт муассасалари, Қорақалпоғистон Республикаси Соғлиқни сақлаш вазирлиги, Тошкент шаҳар Соғлиқни сақлаш бош бошқармаси ва Наманган вилояти соғлиқни сақлаш бошқармаси:
2026 йил II чорак якунига қадар 5 та тиббиёт муассасада (Қорақалпоғистон Республикаси ва Наманган қон қуйиш марказлари, У. Халмуратов номидаги Республика кўп тармоқли тиббиёт маркази, Республика ихтисослаштирилган педиатрия илмий-амалий тиббиёт маркази, Тошкент шаҳар тез тиббий ёрдам клиник касалхонаси) 1,029 млн АҚШ долларлик 44 турдаги ускуналар бўйича сертификация жараёнларини якунласин. 
14. Қорақалпоғистон Республикаси Соғлиқни сақлаш вазирлиги, Тошкент шаҳар ва вилоят соғлиқни сақлаш бошқармалари, республика тасарруфидаги муассасалар раҳбарлари:
муассасаларда марказлашган ва бошқа манбалар ҳисобидан кирим қилинган профил дори воситаларининг ойлик сарфи тиббий ҳужжатлар (касаллик тарихи, амбулатор карта) асосида кундалик маълумотлар мунтазам киритилcин.
Бунда профил (жумладан, орфан) дори воситалари ва тиббий буюмлар номенклатураси ҳамда эҳтиёжини аниқлашда марказлашган маблағлар билан бирга маҳаллий бюджет ва бемор маблағлари ҳисобидан ишлатилган дори воситаларини ҳам инобатга олсин.
Узлуксиз таъминотни таъминлаш мақсадида муассасаларда 6 ойлик айланма захира шакллантирилиши белгилансин;
3–4 ойлик минимал қолдиқ қайд этилганда ҳаётий зарур дори воситалари, реагентлар ва сарф материалларини маҳаллий бюджет ҳисобидан харид қилиш чоралари  кўрилсин.
15. Дори воситалари эҳтиёжларини шакллантириш бўлими (У.Шукуров): 
Бир хафта муддатда вазирлик тизимидаги барча 
даволаш-профилактика муассасалари раҳбарлари билан биргаликда дори воситалари ва тиббий буюмлар айланмаси, сақлаш шароитлари ҳамда мақсадли ишлатилиши юзасидан доимий мониторинг ўтказиш бўйича режа-жадвални тасдиқлаш учун вазирга имзога киритсин ҳамда тасдиланган режа-жадвалга мувофиқ ўрганиш ишларини олиб борсин.
16. Инсон ресурсларини ривожлантириш ва бошқариш бўлими (О.Султонов), Юридик бўлими (А.Джураев), Қорақалпоғистон Республикаси Соғлиқни сақлаш вазирлиги, Тошкент шаҳар ва вилоят соғлиқни сақлаш бошқармалари, республика тасарруфидаги муассасалар раҳбарлари: 
Бош Прокуратура тақдимномасида қайд этилан қонун талаблари ижросини таъминламаган, масъулиятсизликка йўл қўйган ходимларнинг хатти-ҳаракатларига нисбатан ваколат доирасида қонуний чоралар кўрсин; 
мехнат низоларини қисқа муддатларда ва тўғри ҳал этиб, меҳнат қонунчилиги ҳужжатларининг ижроси таъминланисини қатъий назоратга олсин; 
бир хафта муддатда инсон ресурслари билан ишлашга маъсул бўлган ходимларнинг мехнат қонунчилиги бўйича масъулиятини ошириш, фаолиятини таҳлил қилиш, уларга меҳнат қонунчилигини ўқитиш бўйича ўкув семинарларини ташкил этиш юзасидан чора-тадбирлар режасини ишлаб чиқиб, тасдиқлаш учун киритсин.
17. Вазир котибияти (Ф.Рахимкулов), Стратегик режалаштириш ва ахборот-таҳлил бўлими (М. Мўминов) тегишли департамент, бошқармалар ва бўлимлар билан биргаликда олти ой якуни бўйича Давлат раҳбари ҳузурида ўтказиладиган йиғилишга пухта тайёргарлик кўрсин. 
18. Миллий тиббиёт маркази (Максудов) ва Республика ихтисослаштирилган онкология ва тиббий радиология илмий-амалий тиббиёт маркази (С.Кая) тиббиётдаги сервис ва менежмент йўналишларида намуна муассасалар сифатида белгилансин.
Ушбу марказлар бошқа муассасаларнинг тажрибани ўрганиш мақсадида режа асосида ташрифларига тайёргарлик кўрсин.
19. Қорақалпоғистон Республикаси Соғлиқни сақлаш вазирлиги, Тошкент шаҳар Соғлиқни сақлаш бош бошқармаси ва вилоят соғлиқни сақлаш бошқармалари раҳбарлари:
уч кун муддатда I-чоракда олиб борилган ишлар якуни бўйича вазирликка ҳисобот киритсин;
ДМЕД тизимига маълумотларнинг ўз вақтида ва сифатли киритилишини қатъий назоратга олиб, тегишли ҳисоботлар кунлик, ҳафталик, ойлик таҳлиллар асосида тайёрлансин;
20. Вазир котибияти (Ф.Рахимкулов);
Вазирнинг ихтисослаштирилган марказларга ташриф графигини ишлаб чиқиб ва раҳбариятга киритсин; 
	дори воситаларига бўлган эҳтиёжни аниқлаш ва шакллантириш, тиббий туризм ва хусусий тиббиёт муассасалар билан боғлиқ масалаларни Ҳайъат йилишининг келгуси мажлислари муҳокамасига киритсин.
	21. Ички аудит департаменти (Р.Раҳмонов) Жиззах вилоятида аудит 
ва комплайнс бўйича масъул бўлган раҳбарлар лавозимларига таклиф киритсин.  
22. Тиббий жиҳоз, транспорт ҳамда инсонпарварлик ёрдамини мувофиқлаштириш ва ҳисобини юритиш (Б.Ражабов) рентген аппаратлари бўйича инвентаризация ўтказиб, раҳбариятга маълумот киритсин.
23. Вазир ўринбосари (Ф.Ташпулатов):
мобил рентген ускунаси етишмаётган муассасаларга етказиб бериш бўйича тезкор чораларини кўрсин;   
“совуқ занжир” пилот лойиҳасини амалга ошириш бўйича таклиф киритсин (муддат, вилоят (туман/шаҳар, талаб этиладиган маблағ). 
24. Суд-экспертиза маркази (Ш. Рўзиев)га Марказнинг ҳудудий филиаллари билан биргаликда силдан вафот этган аҳоли бўйича мониторинг олиб борсин ва натижаларини Республика ихтисослаштирилган фтизиатрия ва пулмонология илмий-амалий тиббиёт маркази (Н.Парпиева) билан биргаликда таҳлил қилсин.



